
5. 6. Kap.
525
Korinthialaǯaidi.






8 Adnop mi damditti basid, æp boares suredaigin, æpge bahhavuođa ja hilbbadvuođa suredaigin, mutto butesvuođa ja duotvuođa suorokættes laibiguim.

9 Čallam læm digjidi girjai, atte i galga mikkege guoimevuođaid dist læt furušegjiguim,

10 ja nuft čallim, im dam mailme furušegji harrai, daihe hadnasi, daihe rievvari, daihe æppeibmelbalvvalegji birra; dastgo di fertišeidek dalle mailmest eritid vuolgget.

11 Mutto dal digjidi læm čallam, atte i mikkege guoimevuođaid dist galga læt suin, jos guttege, gutte velljan goččujuvvu, furušægje læ, daihe hanes, daihe æppeibmelbalvvalægje, daihe bælkalaš, daihe jukke, daihe rievvar; atte æppet di vela borrat galga daggar olbmuin.

12 Dastgo boattago dat munji vela sin dubmit, guđek olggobæld læk? æppetgo di sin dubmijægjek læk, guđek siskebæld læk?

13 Mutto Ibmel sin duobmar læ, guđek olggobæld læk. Javkkadækket dam baha din ječaidædek særvest erit!



6. Kapittal.




1 Duosstago guttege dist, go ašše sust læ guoimes vuosstai, vahurskesmættom olbmui laǥa ouddi su occat, ja basse olbmui ouddi i?

2 Æppetgo dieđe, atte basse oskolaǯak duobmemen læk mailme, ja jos mailbme din boft dubmijuvvu, læppetgo di dalle dokkimættomak halbeb aššid dubmit?

